
Na osnovu čl. 16. stav (9), 46. stav (10) i 48. stav (2) Zakona o šumama Kantona
Sarajevo  ("Službene  novine  Kantona  Sarajevo",  broj  5/13),  ministar  privrede  Kantona
Sarajevo, d o n o s i  

PRAVILNIK
O NAČINU I OBLIKU VOĐENJA REGISTRA EVIDENCIJA ŠUMARSTVU

Član 1.
(Predmet)

(1) Pravilnikom o načinu i obliku vođenja registra evidencija (u daljem tekstu: Pravilnik)
propisuje  se  način  i  oblik  vođenja  evidencija  o  izvršenim  radovima  i  provedenim
mjerama predviđenim šumsko - razvojnim planovima, šumsko - privrednim osnovama,
godišnjim planovima i projektima za izvođenje.  

(2) U svrhu evidentiranja izvršenih radova i provedenih mjera iz stava (1) ovog člana koriste
se registri, knjige i obrasci koji su propisani ovim pravilnikom.  

Član 2.
(Registri i knjige evidencija)

(1) Kantonalno javno preduzeće za gospodarenje državnim šumama “Sarajevo-šume“ d.o.o.
Sarajevo,  Kantonalna javna ustanova za zaštićena prirodna područja Kantona Sarajevo,
pravno lice za obavljanje stručnih poslova u privatnim šumama i kantonalna uprava za
šumarstvo,  za šume i šumska zemljišta u državnom i privatnom vlasništvu (u daljem
tekstu:  Upravljač šuma),  a u skladu sa odredbama Zakona o šumama Kantona Sarajevo
dužni su voditi slijedeće registre, knjige, obrasce i karte:  
a) Registar strogo zaračunljivih tiskanica (RSZT),  
b) Registar knjiga (doznake, premjerbe i dr.) (RKNJ), 
c)  Registar šumskih čekića (RŠČ),  
d) Registar izvedbenih projekata (RIP),  
e) Registar šumskih šteta (RŠŠ),  
f) Registar šumskih požara (RŠP),  
g) Registar bespravno zauzetih šuma i šumskog zemljišta (RBZŠ), 
h)  Registar zapisnika o tehničkom prijemu radova po projektima za izvođenje (RZTP),
i) Knjigu doznake i premjerbe stabala za šume u privatnom vlasništvu (KDP),  
j) Knjigu doznake stabala za sječu (KD),  
k) Knjigu premjerbe drveta (KP),  
l) Knjigu panjeva šumskih šteta (KPŠŠ),  
m) Službenu knjigu za tehničko osoblje u šumarstvu (SKT),
n) Kontrolnu knjigu izvršenih šumsko - uzgojnih radova (ŠUR),  
o) Privrednu knjigu izvršenih sječa (KIS),  
p) Obrazac - Iskaz sječa (IS),  
r) Privredne karte izvršenih sječa,  
s) Kartu izvršenih šumsko-uzgojnih radova.  



(2) Kantonalna javna ustanova za zaštićena prirodna područja Kantona Sarajevo se izuzima
od vođenja knjige za tehničko osoblje u šumarstvu (SKT) iz stava (1) ovog člana i dužna
je  voditi  službenu  knjigu  za  nadzornike  –  čuvare  prirode  (SKN),  predviđenu
podzakonskim aktima iz oblasti zaštite prirode.

Član 3.
(Ovjera i registrovanje)

Prije upotrebe,  knjige iz člana  2.  ovog pravilnika obavezno  se  ovjeravaju i registruju u
registar knjige prema uputstvu za njihovo popunjavanje.

Član 4.
(Prilozi)

Registri, knjige i obrasci iz člana 2. ovog pravilnika, kao i uputstva za njihovo popunjavanje,
odštampani su uz ovaj pravilnik i njegov su sastavni dio.  

Član 5.
(Oblik registara)

Upravljač  šuma i šumskih zemljišta može oblik navedenih registara,  knjiga i  evidencija
prilagoditi kompjuterskoj obradi, s tim da se sadržaj istih ne mijenja.  

Član 6.
 (Stupanje na snagu)

Ovaj pravilnik stupa na snagu narednog dana od dana objavljivanja u "Službenim novinama
Kantona Sarajevo".

M I N I S TA R

mr.sci. Emir Hrenovica

Broj: 07-01-02-30550/13
Sarajevo, 29.11.2013. godine






























































